
送卓叔良回三山

二首

作者：藍仁　明

本作品收錄於《藍山集/卷02》

老伴全稀少，斯文又寂寥。

送君歸故里，惱我在今朝。

扶病一言餞，去程孤棹遥。

黄花滿三逕，秋興未蕭條。

諸孫遠迎侍，獨老久懷歸。

束擔琴書古，還家鄰舊非。

掃松經故隴，采菊授時衣。

八十免為客，庭柯倚夕暉。

此明朝作品在全世界都属于公有领域，因为作者逝世已经超过100年，且作品于1931年1

月1日之前出版。

